
«Нина Куратовалöн сьöлöм вöрзьöдана лирическöй 

гижанногыс бура тöдса лыддьысьысьлы; 

 сылöн гижöдъясыс кыскöны ас дiнаныс» 
 

Кузнецова Т.Л. 



Нина Никитична Куратовалöн 

 олöм да творчество йылысь 
Посни войтырлы комиöн гижысьяс пöвстысь Нина Никитична Куратова – челядьöн медся 

радейтанаысь öти. Ачыс педагог, сiйö кызь воысь дырджык уджалiс посни челядькöд да бура тöдö 

челядьлысь этшсö, мöвпъяссö, кöсйöмъяссö. 

Нина Никитична чужис 1930 вося февраль 17 лунö Сыктыв районса Кебра (öнi Куратово) 

сиктын. Сiйö новлö сэтшöм жö ов, мый и коми литература подув пуктысь Иван Алексеевич 

Куратов. 

Челядьдырыс гижысьлöн коли война кадö. Водз ковмис Ниналы петны удж вылö: батьыс 

уси война вылын, мамыс кувсис. Нинаöс чойясыскöд кутiс быдтыны пöрысь бабыс. Нывкаяс 

велöдчисны школаын и öттшöтш уджалiсны, медым нажöвитны нянь вылö. Нина уджалiс 

колхозын, а бöрынджык – куратовоса детдомын, кöнi олiсны война дырйи татчö вайöм челядь. 

Буретш сэки войяснас, рытыввылысь вайöм зон-посниöс видзигöн, чужисны сылöн медводдза 

кывбуръяс да мойдъяс.  

Челядькöд уджалöмыс, навернö, и туйдiс сылы 

водзö вылö дошкольнöй педучилищеын велöдчöмсö. 

Педучилище помалöм бöрын Нина Никитична 25 во 

уджалiс кагульничаöн Сыктывкарса, Воркутаса, 

Сереговоса, Ухтаса детсадъясын. Квайт во чöж Куратова 

верöсыскöд вöлi Германияын (ГДР-ын) суйöрсайса 

командировкаын. 

 

Республикалöн уна каръясын олöмыс да суйöрсайса 

командировкаыс  озырмöдiсны Нина Куратовалысь тöдöмлунъяссö, 

паськöдiсны видзöдлассö. А кор морт уна аддзылö, сылы окота юксьыны 

наöн йöзкöд. 

1964 воын «Войвыв кодзув» журналын йöзöдiсны Нина 

Куратовалысь медводдза «Апассионата» висьт. Сэксянь гижысьлöн 

петiс дас сизим небöг, на пиысь кöкъямысыс – челядьлы.  Аслас ичöтик 

ёртъяслы Нина Никитична козьналiс «Кöч гöснеч», «Мишук быдмö 

лунысь лун», «Бобöяс тi, бобöяс, нывкаяс да зонкаяс» да мукöд небöг. 

 

 Дыр кад чöж Нина Никитична уджалiс 

Коми Республикаса гижысь котырын. 1978 

восянь Нина Никитична пырö Россияса гижысь 

котырö. Нина Куратовалысь зiльöмсö да бур 

уджсö пасйöма правительстволöн ыджыд 

наградаясöн.  Сiйö Коми АССР-са культураын 

заслуженнöй уджалысь (1980), И.А. Куратов 

нима Государственнöй премияса лауреат (1986), 

Коми Республикаса народнöй гижысь (2001).                                                                        

Олö Сыктывкарын. 



 «Ме тiянöс ёна радейта…» 
Н.Н. Куратова ас йывсьыс 

 

 

Нина Куратова 68-öд номера детсадйын 

Сыктывкар. 1979 

 

«Чужлi ме 1930-öд вося февраль (урасьöм) 17 лунö Сыктыв районса Кебра сиктын. 1939 

воын сиктлы сетiсны выль ним – Куратово. Но олöма йöз и öнiöдз на тшöкыда шуöны сiйöс 

Кебраöн. А ме нöшта и Кибра-матушкаöн на ыдждöдла. 

 Медводдза кывбур гижлi-лöсьöдлi, кор меным öкмыс арöс на вöлi. Сэки буретш волiсны 

миян сиктö Иван Куратовлысь 100 вося юбилейсö пасйыны гырысь гижысьяс став роч му 

пасьтаысь. Клубын лыддисны кывбуръяс, ветлiсны-тöдмасисны грездъясöн, сэтчöс олысьяскöд 

варовитiсны. Пыралicны и миянö, варовитiсны бабöкöд да тшöтш и мекöд, ичöтик нывкакöд. 

Лыдди ме налы кывбур рочöн. Ошйыси на, мися, ме кывбуртö уна тöда, рочöн и комиöн. А Сергей 

Михалков ассьыс кывбурсö меным лыддис. «Анна-ванна, наш отряд хочет видеть поросят…». 

Тайö пö ме гижи сöмын на, некодлы на пö эг лыддьыв, тэ пö медводдза кывзысьöн и лоан. Меным 

любöыд! Войбыд думайтi да тэчи зэв кузь кывбур. Некытöн, дерт, эз петавлы сiйö».  

 Унджык гижны босьтчи ёна сёрöн, нелямын арöс воигöн нин. 

Ме дас нёль арöсöн мунлi чужан сиктысь. Педучилище помалöм бöрын олi Сереговоын, 

сэсся Ухтаын, Интаын, Воркутаын, пöшти квайт во суйöр сайын, Германияын вöлi. Сэтысь локтöм 

бöрын веськалi Кибра-матушкаö. Кывза коми тьöтъяслысь сёрнисö да шензя, ёна жö, мися, мичаа 

сёрнитöны! 

«Кöч гöснеч», «Вайö тöдмасямöй», «Бобöяс тi бобöяс», «Мишук быдмö лунысь лун», «Кöнi 

узьлö шондi» – вот татшöм небöгъяс петалiсны поснияслы лыддьöм вылö уна вося удж бöрын. 

Окота дзолюкъяслы шуны: ме тiянöс ёна радейта, сиа тiянлы став бурсö да мед эськö мича 

коми кывсö энö жö öтдортöй да вунöдöй. Радейтöй да видзöй Коми мунымöс да пöль-пöчлöн уна 

нэмъяс чöж чукöртöм мича коми кывсö». 

 

 



Н. Н. Куратовалöн гижöдъяс: 

Кöч гöснеч : поснияслы висьтъяс / Нина Куратова; худож. М. П. Безносов. - Сыктывкар : 

Коми кн. изд-во, 1972. – 16 л. б. 

Вайö тöдмасямöй : висьтъяс  / Нина Куратова; худож. А. М. Гаранин. - Сыктывкар : Коми 

кн. изд-во, 1977. - 47 л. б. 

Мишук быдмö лунысь лунö : посни челядьлы висьтъяс / Нина Куратова; худож. Е. С. 

Холопова. - Сыктывкар : Коми кн. изд-во, 1991. - 12 л .б. 

Бобöяс тi бобöяс, нывкаяс да зонкаяс : кывбуръяс, нöдкывъяс / Нина Куратова; серпасалiс 

А.В. Мошев. - Сыктывкар : Коми кн. изд-во, 1993. - 32 л. б. 

Кöнi узьлö шондi : висьтъяс / Нина Куратова; худож. Е. В. Сухарева. - Сыктывкар : Коми 

кн. изд-во, 1998. - 80 л. б.   

Грамотей Петя да тшапунька Люба : кывбуръяс, висьтъяс, нöдкывъяс, ворсан-сьыланъяс / 

Нина Куратова; серпасалiс А. В. Мошев. - Сыктывкар : Коми небöг лэдзанiн, 2005. - 112 л. б. 

Пöльöлöн мойд / Нина Куратова; серпасалiс Инна Авилова. - Сыктывкар : Анбур, 2013. - 31 

л. б.  

Мишук быдмö лунысь лунö : посни челядьлы висьтьяс / Нина Куратова; [серпасалiс М. 

Беллон]. - Сыктывкар : Анбур, 2014. - 16 л. б.  - (Дзолюкъяслы). 

Н. Н. Куратовалöн олан туй да гижöдъяс йылысь: 

Головина В.Н. Куратова Нина Никитична (1930 г.) / В.Н. Головина // Литература Коми : 

словарь школьника / М-во культуры и нац. политики Респ. Коми, НДБ РК им. С.Я. Маршака. – 

Сыктывкар : Седьмая печать, 2007. – Л. б. 143-144. 

Давайте знакомиться и дружить =  Вайö тöдмасямöй : Нина Никитична Куратова – детям = 

Нина Куратова – челядьлы : библиографическая памятка / Национальная детская библиотека 

Республики Коми им. С. Я. Маршака; сост. Л.Ф. Корнаухова, В.Н. Головина. – Сыктывкар, 2010. -  

14 с. 

Куратова Н.Н. Ме тiянöс ёна радейта… / Н.Н. Куратова // Би кинь. – 2003. - № 10. – Л. б. 3. 

Куратова Нина Никитична  (1930) // Лимерова В.А., Остапова Е.В. Коми литература : 9-öд 

класслы велöдчан небöг / В.А. Лимерова, Е.В. Остапова. – Сыктывкар : Анбур, 2011. – Л. б. 328-

329. 

Нина Никитична Куратова (1930) // Коми литература : 11- öд класслы велöдчан небöг. – 

Сыктывкар, 2000. – Л. б. 145-152. 

[Нина Никитична Куратова] // Би кинь. – 2010. - № 2. – Л. б. 2-16. 

Пунегова Л.А. Нина Никитична Куратова (1930 // Пунегова Л.А. Посни войтырлы коми 

литература йылысь / Л.А. Пунегова. – Сыктывкар, 1993. – Л. б. 109-113. 

 



Кöч гöснеч 

 

Тайö Нина Куратовалöн медводдза небöг, петiс 

коми книжнöй издательствоын 1972 воын. 

Сиöма ичöт арлыда войтырлы. Небöгас 

висьтавсьö Нина нима дзоляник нывка йылысь, кодöс 

Паша вокыс мелiа шуö Нинтурöн. Артисталан енбиа 

нывка йылысь дженьыдик висьтъясыс тешкодьöсь, нюм 

петкöданаöсь. 

Тайö висьтъяссö кокни лыддьыны, и найö ёна 

кажитчöны челядьлы. Öтиясöс кыскö нывкалöн кыпыд 

руа да тешкодь этшыс («Вугыр Нина», «Тонна джынъя 

артистка», «Крöшкиа йöв» висьтъяс).  Мукöдлы кажитчö 

сылöн сьюсьлуныс да аслас ёртъяслы отсавны 

дасьлуныс. Унаöн кöсйöны, кыдз и Нина, чöсмасьыштны 

кöч гöснечöн, да мед налöн вöлi сэтшöм жö ёрт да 

дорйысь, кутшöм вöлi и Ниналöн («Кöч гöснеч», «М-

ме…» висьтъяс). 

 

 

 

 

   

 

 

 

 

 

 

 

 

 

Серпасалiс М.П. Безносов 



Вайö тöдмасямöй 

 

Тайö небöгыс визув зонка Юра Пыстин йылысь. 

Юра вильыш, инас öшйытöм, но зiльö лоны 

кывзысьысьöн, бурöн. Юра ёна дружитö Женя 

Синицынкöд, вежöра да лöнь детинкакöд. Тайö 

ёртасьöмыс отсалö кыкнанныслы босьтны мыйкö бурöс 

öта-мöдыслысь, лоны ёнджыкöн, сюсьджыкöн.  

«Женя – менам медбур друг. Тайö книгаас ме 

висьтала тiянлы, кыдзи ми сыкöд ёртасям, öта-мöдлы 

отсасям. Висьтышта и ас йылысь, медым тi верминыд 

тöдмавны, кутшöмджык ме зонка…» - шыöдчö 

лыддысьысьяс дiнö Юра Пыстин. Авторыс петкöдлö 

«Ветлiм вöрö», «Егор дед», «Металлолом», «Ми 

кыпöдам керка» да мукöд неыджыд висьтъясын сиктса 

челядьлысь олöмсö, на пöвстын ёртасьöм да зыксьöм, 

налысь тöждъяс да гажа лунъяс. 

Небöг тöдмöдö челядьöс ас гöгöрса олöмкöд, вöр-

вакöд, велöдö радейтны чужан му, быдмыны сюсьöн, 

пелькöн да повтöмöн. 

1984 воын тайö небöгыс роч кыв вылын петалiс Москваса «Детская литература» 

издательствоын. 

 

                         

 

 

 

 

 

 

 

 

 

 

 

 

 

 

 

 

 

 

Серпасалiс А. М. Гаранин 



Мишук быдмö лунысь лун 

  

Тайö небöгсö сиöма посни арлыда челядьлы. 

Висьтавсьö танi пыш кодь еджыд юрсиа да сьöд 

сэтöр кодь синъяса ичöтик Мишук йылысь, сылöн 

шуда да гажа челядьдыр йылысь.  

Мишуклы кык ар да вит тöлысь. Но сiйö асьсö 

чайтö ыджыдöн нин. Мишукöс шуан ичöтнад, да сiйö 

ёна дöзмö. Öд сiйö кужö нин рисуйтчыны, ворсны, 

отсасьны мамыслы. Мишук зэв зiль да бур сьöлöма 

детинка. Сылöн эм бать-мам, да нöшта на 

ыджыдджык вок Лёша да Витька нима понпи. 

Ставыс найö ёна радейтöны Мишукöс. Быд висьтын 

тыдовтчö и гижысьыслöн Мишук дорö муслуныс. 

 

 

 

 
           

 

 

 

 

 

 

 

 

 

 

 

Серпасалiс Е.С. Холопова 



Бобöяс тi, бобöяс, нывкаяс да зонкаяс 

 

Гажа да шондiа челядьдыр. Зонпоснилöн медся 

бур кадыс. Нина Куратова тайö кыбур чукöрас гижö на 

йылысь, кодi сöмын на быдмö, вильшасьö да ворсö, 

отсасьö бать-мамыслы. 

Неыджыд кывбуръясын гижысь пэткöдлö чужан 

Коми мулысь мичсö да озырлунсö. Челядь радейтöны 

войвывса вöр-васö быдся поводдя дырйи. Кутшöм 

нимкодь собалыштны тулысын борган шоръястi, 

гожöмын купайтчышны визув юясын, арын 

ветлöдлышны гажа ягтi, а тöлын шурк исковтны гöра 

йывсянь лыжи вылын: 

«Гöра йывсянь лыжи вылын 

Шурк исковта увлань! 

Югыд тöлысь, сёркни чöлöс, 

Кымöр пöвстö сунлас. 

                                                                   Небыд лымъяс, пушыд лымъяс, 

                                                                   Пурскысьла ог öтчыд, 

                                                                   Вой тöланöй, шондiбанöй, 

                                                                   Ме бöрся эн вöтчы!» 

                                                                                          («Исласьысь») 

Небöгас эм и уна серамбана, шмонитана кывбур - «Рочакань», «Урöд  Дима» да мукöд.  

 

   

 

 

 

 

 

 

 

 

 

Серпасалiс А. В. Мошев 

 



Кöнi узьлö шондi 

 

Нина Куратова бура тöдö челядьлысь  

мöвпъяссö, кöсйöмъяссö да гижö та йылысь аслас 

висьтъясын. 

Ичöтик Алёна кöсйö тöдны, кöнi узьлö 

шондi? «Кутшöмджык эськö сылöн гортыс? Миян 

керка кодь жö, гашкö, гажа да шоныд?... И 

вольпасьыс сылöн Алёнкалöн кодь жö, кöнкö, гажа 

да дзоридзöсь ситеч пöдушка эжöда» - мöвпалö 

нывка. 

Сiдзжö тайö небöгсьыс тi лыддянныд, кыдзи 

чушканзiяс Шурикöс велöдыштiсны («Жу-жу» 

висьт), кыдзи Мишукöс пöръясян лунö сильöпиян 

пöрйöдлiсны («Пöръясян лун» висьт). Мыйла Анна 

пöч да бальöпи гожöмбыд öтлаын кук йöрö ветлiсны 

(«Уконок» висьт) да збыльысь-ö челядьпиян вöрысь  

öблеззянаöс аддзылicны? («Öблеззяна» висьт). 

 

 

 

 

          

 

Серпасалiс Е.В. Сухарева 



Грамотей Петя да тшапунька Люба 

 

Тайö ичöт челядьлы арталöм небöгö чукöртöм 

висьт-кывбурын шöр геройясыс – челядь. Нина 

Никитична Куратова гижö на йылысь радейтöмöн, 

нюмсерöн, шань сьöлöмöн да шоныд кывъясöн. 

Аслас кывбуръясын гижысь петкöдлö коми 

мулысь мичлунсö. Уна кывбур сиöма вогöгöрлы: 

дженьыдик ыркыд гожöмлы, зарни арлы, гажа 

тулыслы да  кöдзыд тöвлы. 

Тöв да гожöм… Тулыс… Ар… 

Тöвнас вой тöв вывтi яр, 

Гожöм бара вывтi жар, 

Арнас помся киссьö зэр, 

Тулыс – сiйö тшап тай зэв! 

            («Вогöгöрся карусель») 

Висьтъяс да кывбуръяс кындзи тайö небöгас 

пырисны нöдкывъяс да ворсан сьыланкывъяс. 

Нöдкывъясын висьтавсьö пемöсъяс да вöр-ва йылысь. 

 

Ок-ок-ок! Ёкмарьёк!    Дугдывтöг котöрта-котöрта водзö, 

Кутшöм тэрыб сылöн кок!   Варова висьтала помасьтöм мойд, 

Муртса вöлi коз пу улын,   Кияс и кекöньяс босьтлöны соддзас, 

Со нин тöвзьö ылын-ылын!   Век жö, оз чин менам ни öти войт. 

 

             
 

Серпасалiс А. В. Мошев 



Мишук быдмö лунысь лунö 

 
Нина Никитична Куратовалöн «Мишук 

быдмö лунысь лунö»  небöгыс медводдзаысь 

петавлiс 1991 воын. Висьтавсьö танi пыш кодь 

еджыд юрсиа да сьöд сэтöр кодь синъяса 

ичöтик Мишук йылысь. Посни челядьлы тайö 

висьтъясыс воисны сьöлöм вылас.  

Сэксянь колис уна во, и быдмисны выль 

кöлена челядь. Öнiя кадся том бать-мам тшöтш 

кöсйöны тöдмöдны Нина Куратовалöн 

висьтъясöн ассьыныс быдтассö. 

2014-öд воын «Анбур» небöг лэдзанiн 

выльысь йöзöдiс тайö небöгсö.. 

Гижöдсö мичаа серпасалiс Маргарита 

Беллон. 

 

 

 

 

 

 

 

 

 

 

 

 

 

 

       
 

 

Серпасалiс М.Ф. Беллон 



Пöльöлöн мойд 

 
Тайö небöгас Нина Куратова казьтывлö ассьыс 

шуда челядьдырсö, кор найö чойясыскöд олiсны 

пöльыс да пöчыс ордын. Рытъяснас нывкаяс 

чукöртчывлiсны  пöль дорас да корисны сiйöс 

мойдыштны. Пöльöлöн паметь кузяыс и гижöма тайö 

мойдсö. А водзынджык чужлöма  татшöм кывбур: 

 

Шондiыс мыйöн узьнысö водас, 

Рытгорув пыр и воськовтö öдзöс, 

Ышиктö-пошиктö: уф пö и мудзи! 

- Лунтыр öд туй помсö тапиктi-вуджи. 

Куш киöн тi дорö, дерт жö, эг лок, 

Ноп тыр со вая ныв-пилы мойд! 

 

Мойдкывйас, кодöс пöльыс висьталö нукыслы, 

öти шань Зон вермасьö Гундыркöд, кодi апыштöма-

ньылыштöма шондicö да гöгöр лоöма пемыд… 

Вермас-ö тайö авъя зонмыс Гундырöс? Югзяс-ö му 

вылын олöмыс либö коляс пемыдöн? Ставсö тайöс тi 

тöдмаланыд сэк, кор лыддяныд  мойдсö.    

 

 

 

                 

 

 

 

              
 

 

Серпасалiс И.А. Авилова 

